
Assalamualaikum Warahmatullahi Wabarakatuh,

Salam Sejahterq,
Salam Malaysia MADANI,

Terima kasih kepada pengacara maijlis



Alhamdulillah, bersyukur saya ke hadrat Allah S.W.T
kerana kita dipertemukan dalam majlis Perhimpunan
Bulanan yang ke-4 tahun ini. Saya ucapkan Selamat Hari
Raya Aidilfitri kepada seluruh warga KPWKM — semoga
bulan Syawal ini membawa keberkatan dan memperkuatkan

lagi ukhuwah dalam kalangan kita.



Tindakan Pantas Dalam Tragedi Putra Heights

2. Pertama sekali saya ingin menyentuh tentang tragedi Putra
Heights yang telah berlaku beberapa minggu yang lalu.
Tragedi paip gas bocor tersebut benar-benar menguiji
kecekapan kita. Saya bangga apabila melihat JKM, YKN dan
LPPKN melaksanakan tugas dengan pantas dan penuh

empati.



Dari pembukaan dua PPS dalam masa singkat, bantuan
makanan dan emosi kepada lebih 600 mangsa, hingga
sokongan psikososial oleh 20 sukarelawan dan 13 pegawai
psikologi — ini semua bukti kecekapan kita dalam masa

krisis.



Saya turut hargai peranan Yayasan Kebajikan Negara (YKN)
yang menyantuni mangsa selama 10 hari, termasuk agihan
bantuan khas dan sokongan MamaCare daripada LPPKN.
Terima kasih kepada semua petugas, pegawai psikologi dan

sukarelawan yang telah menyantuni lebih 600 mangsa.



Pencapaian JKM di Geneva

5. Selain itu, Saya bangga dengan pencapaian JKM di
peringkat antarabangsa apabila berjaya merangkul 4
anugerah di 50th International Exhibition of Inventions di
Geneva, termasuk satu pingat emas. Kita akan meraikan
mereka sebentar lagi — semoga ini menjadi inspirasi kepada

warga KPWKM untuk terus berinovasi.



Pengiktirafan di peringkat antarabangsa --- CPD PBB

6.

Di samping itu, Malaysia kini telah dipilih sebagai ahli
Suruhanjaya Penduduk dan Pembangunan PBB (CPD) bagi
penggal 2026-2030. Ini pengiktirafan dunia kepada usaha
dasar kependudukan kita — satu pencapaian hasil usaha
gigih LPPKN dan KPWKM. Terima kasih.



Jelajah Kasih — Sinar Ramadan & Sinar Syawal

/. Sepanjang Ramdan dan Syawal ini, YKN telah menjayakan
Program Jelajah Kasih — Sinar Ramadan & Sinar Syawal di
selurun negara, menyantuni B40, ibu tunggal, anak yatim
dan warga emas. Bantuan ini bukan sekadar fizikal — ia hadir

dengan nilai empati dan kasih sayang yang mendalam.



Dasar Wanita Negara: Suara Rakyat

8.

Saya amat berbangga apabila Dasar Wanita Negara 2025—-
2030 telah dilancarkan Perdana Menteri pada Hari Wanita.
la disediakan secara inklusif — melibatkan lebih 190 pihak,
termasuk NGO, agensi, dan 3,200 responden rakyat
Malaysia. Ini bukti pendekatan dasar kita: mendengar dan
bertindak.



Laman Web KPWKM

9. Laman web baharu KPWKM yang mesra OKU dan
berteraskan citizen-centric kini telah dilancarkan, dengan
fungsi seperti teks ke audio dan chatbot Cik KASIH. Ini bukti
kita serius tentang inklusiviti dan keperluan komunikasi yang

mudah diakses.



Tribunal TAGS

10. Sehingga kini, Tribunal TAGS telah menerima 38 aduan
gangguan seksual — 27 daripadanya telah diselesaikan
dalam 60 hari. Ini pencapaian besar, tetapi kesedaran rakyat

perlu terus diperkasa.



ISM Memberi Impak

11. Institut Sosial Malaysia (ISM) pula berjaya latih lebih
13,000 peserta secara fizikal dan dalam talian. Ini termasuk
kursus penjagaan, sokongan awal psikologi, dan bimbingan
komuniti. Ini sebahagian usaha kita mendemokrasikan ilmu

sosial.



Penutup

12. Saya ingin rakamkan ucapan tahniah kepada semua warga
kerja KPWKM dan agensi di bawahnya atas segala inisiatif
yang telah dijayakan setakat ini. Teruskan kecemerlangan

ini — kita adalah pemacu pembangunan sosial negara.

13. Akhir kalam, Selamat Hari Raya Aidilfitri. Maaf Zahir dan
Batin. Semoga kita terus bekerja dengan ikhlas, penuh

semangat, demi rakyat yang kita wakili dan sayangi.



Sekian, Wabillahi taufig walhidayah

Wassalamualaikum warahmatullahi Wabarakatuh.

YB DATO' SRI HAJAH NANCY BINTI SHUKRI
Menteri Pembangunan Wanita, Keluarga Dan Masyarakat
25 April 2025



